HAURREN TOKIKO POLITIKAK BULTZATZEKO
KONPROMISOA Zumarragako Udala eta UNICEF Espainiako
Batzordea Fundazioa

Bilduta

Batetik, Mikel Serrano Aperribay jauna , Zumarragako Udaleko Alkate gisa.

Eta, bestetik, UNICEF Espainiako Batzordea Fundazioa (IFZ G84451087), Estatuaren
Eskumeneko Fundazioen Erregistroan inskribatua (759. zenbakia) eta helbide fiskal hau
duena, Mauricio Legendre kalea, 36, Madril, PK 28046; eta bere izenean eta bera
ordezkatuz Isidro Elezgarai Esteban jauna (IFZ 14938068M), UNICEF Euskal Herriko
Batzordearen Presidente eta ahaldun gisa, UNICEF Espainiako Batzordea Fundazioko
Patronatuak hartutako ahalduntze-akordioa betez, akordioa 2007ko urriaren 6an
egindako bileran hartu zen eta Elkargoko Notario Jaime Recarte Casanova jaunaren
aurrean emandako 4130. zenbakidun protokolizazio-eskritura bidez aurkeztu zen
publikoki.

Bi aldeek adierazi dute lankidetza estuan aritzeko nahia toki-mailan haurren eta nerabeen
eskubideak bultzatzeko helburuz.

Aurrekariak

.- UNICEF Espainiako Batzordea Nazio Batuen Erakunde Aldeaniztuna den Haurren

Laguntzarako Nazio Batuen Funtsaren (UNICEF) 37 Batzorde Nazionaletako bat da,
berezko nortasun juridikoa eta jarduteko gaitasun osoa duena bere ondasunak
administratzeko eta erabiltzeko, bere helburu sozialak gauzatu ahal izateko. Bere
eginkizun nagusia haurren biziraupena, babesa eta garapena da, Haurren Eskubideei
buruzko Hitzarmenean xedatutakoa sustatuz, bere helburuetara bideratutako
elkartasuna eta herritarren partaidetza soziala sustatzen duten jardueren bitartez.

IL.- 2001az geroztik, UNICEF Espainiako Batzordeak gidatzen du Haurren Lagun diren
Hiriak ekimena Espainian, toki-erakundeei haurren eskubideen bermatzaile gisa toki-
mailan betetzen duten zereginean laguntzeko, Haurren Eskubideei buruzko Nazio Batuen
Hitzarmenaren esparruan.

IIl.- Zumarragako Udalak akordio honetan, bere herrian bizi diren haur eta nerabeen
eskubideak bultzatzeko konpromisoa indartzeko borondatea eta interesa adierazten du,
haurren eskubideen ikuspegia duten tokiko politikak bultzatuz, Haurren Lagun diren
Hiriak ekimenaren esparruan.



Beraz, Zumarragako Udalak eta UNICEF Espainiako Batzordeak, lankidetzarako jarrera
adiskidetsu batekin, akordio hau sinatu dute bi aldeen konpromisoak ezartzeko, Haurren
Lagun diren Hiriak ekimenean parte hartzeko Haurren Lagun diren Hirien Idazkaritza
Iraunkorrak ezarritako baldintzak bete ditzan Udalak.

Lankidetza-hitzarmen hau sinatzeak ez du berez bermatzen Haurren Lagun den Hiria gisa
Hautagaitzat edo Aintzatetsitzat hartzen denik. Toki Erakunde Hautagaia da
beharrezko estrategiak abian jarri dituena (besteak beste, Haurren eta Nerabeen Toki
Plana bat - diagnostiko batean oinarritua, aurrekontuarekin eta adierazleak jasotzen
dituen jarraipen-sistema batekin—, haurren eta nerabeen partaidetza-organo bat eta
barne-koordinaziorako gune bat izatea) eta behar bezala gainditu duena UNICEF
Espainiako Batzordearen eskakizunen ebaluazioa. Toki Erakunde Aintzatetsia da,
Hautagai izan ondoren, bere udalerriko haur eta nerabeen eskubideak gauzatzean neur
daitezkeen aurrerapenak froga ditzakeena, behar bezala gainditu duena UNICEF
Espainiako Batzordearen eskakizunen ebaluazioa, eta halakotzat hartzea erabaki duena
Haurren Lagun diren Hiriak Idazkaritza Iraunkorrak. Hautagaia edo Aintzatetsia izateko,
toki-erakundeak gainditu egin behar ditu Haurren Lagun diren Hirien Idazkaritza
Iraunkorrak horietako bakoitzarentzat ezarri beharreko balorazio-baldintzak eta -
irizpideak.

IV.- Bi aldeek, helburu eta interes berak dituztenez, hitzarmen hau formalizatzea erabaki
dute. Hauek dira hitzarmena zuzenduko duten klausulak:

Klausulak
Lehena. - Zumarragako Udalak konpromiso hauek hartzen ditu:

- Gehienez ere bi (2) hilabeteko epean, hitzarmen hau sinatzen denetik hasita,
mahai edo barne-batzorde bat sortzea, toki-erakundeko hainbat
zinegotziren/kontseilariren ordezkaritzarekin, Haurren eta Nerabeen Toki Plan
baten diseinua zeharka sustatu eta ezartzeko.

Gehienez ere bost (5) hilabeteko epean, akordio hau sinatzen denetik hasita, haur
eta nerabeen partaidetzarako organo bat eratua izatea. Organo horrek behar
beste baliabide izango ditu bere funtzionamendu erregular eta egonkorrerako.
Gehienez ere bost (5) hilabeteko epean, arduradunak esleitzea, baliabideak
ematea eta ekintzak abiaraztea, udalerrian bizi den haurren eta nerabeen egoerari
buruzko diagnostiko bat egiteko, haurren eskubideen ikuspegitik, datuetan
oinarritua, eta partaidetzatik landua (haurrak barne).

Gehienez ere zortzi (8) hilabeteko epean, Haurren eta Nerabeen Toki Plana
partaidetzatik lantzen hastea, eta Plan horrek adierazleen bidezko jarraipen-
sistema bat izatea. Adierazle horietako batzuk Haurren Lagun diren Hiriak
ekimenak ezarritakoak izango dira. Plan horrek 3 eta 6 urte arteko iraupena izan
dezake, edo toki-erakundeak ezarritakoa, eta hautagaitzat edo aintzatetsitzat
hartzeko eskatzen denean egongo da indarrean.

Aurreko Planean jasotako neurriak eta ekintzak abian jartzeko behar den
aurrekontuaz hornituko du.

- Babes politiko handia izatea, Haurren Lagun diren Hiriak izateko hautagaitza
eskatu aurretik. Horretarako, osoko bilkuran mozio bat onartuko da, deialdiaren
oinarrietan zehazten den epean.

- Toki-erakundeak diagnostikoa, Haurren eta Nerabeen Toki Plana, barne-
koordinazio mekanismoa eta haur eta nerabeen partaidetza-organoa dituen
unean, hautagaitzat hartzeko eskatuko dio UNICEF Espainiari. Horretarako,
Haurren Lagun diren Hirien Idazkaritza Iraunkorrak eskatutako informazioa eta
dokumentazioa aurkeztuko du.

- Hautagai kategoria eman bazaio, Haurren eta Nerabeen Toki Plana abiaraziko du,
haurren partaidetza-organoa bultzatuko du, besteak beste, bertako kideen ohiko
bilerak ezarrita eta, adierazleen bidez, erdietsitako lorpenen ebidentziak jasoko
ditu.

. Idazkaritza Iraunkorrari eskatuko dio Haurren Lagun den Hiri gisa aintzatetsitako
toki-erakundea izateko, Haurren eta Nerabeen Toki Plana ezartzen urte bat
gutxienez bete duen unean. Horretarako, erdietsitako lorpenen ebidentzia
aurkeztu beharko du adierazleen bidez, eta UNICEF Espainiako Batzordeak
eskatutako informazioa eman beharko du.

- Aintzatetsia izanez gero, Haurren eta Nerabeen Toki Plana aurrerapenari buruzko
informazioa emango du bi urtean behin, Haurren Lagun diren Hirien Idazkaritza
Iraunkorrak ezarritakoaren arabera.

- Aintzatespena lortuz gero, eta haren indarraldia amaitu ondoren (4 urte),
aintzatespena berritzeko eskatuko du, deialdian ezarritako baldintzen arabera.

- UNICEF Espainiaren eta Haurren Lagun diren Hiriak ekimenaren marka eta logoak
erabiliko ditu, hitzarmen honen bosgarren klausulan ezarritakoaren arabera.

- Ahalik eta azkarren eta arretaz jakinarazi behar ditu Zumarragako Udaleko,

Zumarragako Udaleko kolaboratzaileak eta/edo langileak tartean sartuko
dituzten egoerak, UNICEF Espainiako Batzordearen balioen aurkakoak izan
badaitezke eta/edo arriskuan jar badezakete UNICEFen, UNICEF Espainiako
Batzordearen eta/edo Haurren Lagun diren Hiriak ekimenaren izen ona. Bi aldeek
konpromisoa hartzen dute berehalako ekintzak bilatzen laguntzeko, egoerari
azkar eta eraginkortasunez aurre egin ahal izateko.
Muturreko kasuetan, akordio hau behin eta berriz eta etengabe betetzen ez dela
objektiboki identifikatzen denean, edo toki-erakundeak edo haren ordezkari
gorenek Haurren Eskubideei buruzko Hitzarmenaren aurkako ekintzak egiten
dituztenean, UNICEF Espainiako Batzordeak alde bakarrez ebatzi ahal izango du
hitzarmen hau, aldez aurretik jakinarazi beharrik gabe.

Bigarrena. - UNICEF Espainiako Batzordeak konpromiso hauek hartzen ditu:

- Haurren Lagun diren Hiriak ekimenaren kanalen bidez (www.ciudadesamigas.org)
ezagutzera ematea Udalerria Hautagaitzat edo Aintzatetsitzat hartu duela
ekimenak.

- Zumarragako Udalari materiala ematea, logotipoak barne, Hautagaia edo
Aintzatetsia dela herritarrei jakinarazteko.

- Haurren Lagun diren Hiriak gisa Hautagaia edo Aintzatetsia izateko prozesuari
buruzko informazioa eta dokumentazioa ematea, eta zalantzak argitzea.



- Zumarragako Udala bere datu-baseetan sartzea, Espainiako lurraldeko toki-
erakundeak hartzaile dituzten dokumentu, prestakuntza-saio, ekitaldi edo
bestelakoei buruzko aldizkako informazioa jaso dezan.

- Ekimenaren informazioa kudeatzeko tresnarako sarbidea ematea, egoeraren
diagnostikoa, Haurren eta Nerabeen Toki Plana egiteko, baita nahitaezkoak diren
aldizkako txostenak egiteko ere.

Hirugarrena. - Aurrekoari kalterik egin gabe, aldeek ekintza gehigarriak abiaraztea
erabaki ahal izango dute lankidetza honen barruan, eta idatziz jaso beharko dira.

Laugarrena. - Aldeek erabaki dute erakunde bakoitzeko foku-gune bat izendatzea,
akordio hau koordinatzeko. Zumarragako Udalaren aldetik, Nerea Errasti Valle, Euskera,
Gazteria eta Hezkuntza Zinegotzi, izendatzen da, eta UNICEF Euskal Herriko Batzordearen
aldetik, Marga Moran Rodriguez, Haurren Politikak Teknikari. Alderen batek foku-gunetik
pertsona aldatzen badu, kontaktu berriaren berri eman beharko du idatziz, ahal bezain
laster.

Bosgarrena. - Komunikazioa eta logoaren erabilera

Zumarragako Udalak erakundearen eta Haurren Lagun diren Hiriak ekimenaren
izena eta logotipoa soilik erreproduzitu ahal izango ditu aldez aurretik onartuak
izan diren eta berariaz baimendu diren jardueretan. Zehazki:

o Hautagaiak logotipoa erabili ahal izango du, halakotzat hartu duenean
UNICEF Espainiako Batzordeak, Haurren eta Nerabeen Toki Planean
Jasotako jardueretarako.

o Aintzatetsiak logotipoa erabili ahal izango du, halakotzat hartu duenean
Idazkaritza Iraunkorrak, Haurren eta Nerabeen Toki Planean jasotako
jardueretarako.

- Kasu horietan,

o UNICEF Espainiako Batzordeak Zumarragako Udalaren eskura jarriko du
materialak lantzeko aplikazio-eskuliburua. Eman zaion bertsioan bakarrik
erabili ahal izango ditu Zumarragako Udalak, marka edo logotipoak eta
ikurrak, eta ezin izango dira koloreak, formak, sinboloak edo grafikoak
aldatu. Aurretiazko baimenik gabe, edozein aldaketa —nabarmena edo
nahitakoa- egiteak markaren titularraren eskubideak urratzea esan nahi
du.

o Lankidetza honen barruan, komunikazio edo sustapeneko material orok
UNICEF Espainiako Batzordearen politikak eta estandarrak beteko ditu eta
barne-onespenerako dagozkien eskakizunak bete beharko ditu.

o Udalak ezingo dizkie hirugarrenei transferitu berari soilik emandako
erakundearen eta Haurren Lagun diren Hiriak ekimenaren izena eta
logotipoa erabiltzeko eskubideak.

o UNICEF Espainiako Batzordeak bermatu egiten du Zumarragako Udalari
ematen dizkion jabetza intelektualaren eskubide guztiek, informazio,
material, marka eta gainerako eduki guztien gainekoek, ez dituztela

urratzen hirugarrenen eskubideak, eta lagatako eskubideen erabilera
baketsua bermatzen du. Gainera, - Zumarragako Udala salbuesten du
eskubide horiek baliatzetik erator daitekeen erantzukizun orotik.

o Zumarragako Udalak ezingo dizkie hirugarrenei transferitu berari soilik
emandako erakundearen eta Haurren Lagun diren Hiriak ekimenaren
izena eta logotipoa erabiltzeko eskubideak.

Erakundearen eta Haurren Lagun diren Hiriak ekimenaren izenaren eta/edo logotipoaren
erabilerari buruzko betebeharrak ez betetzeak UNICEF Espainiako Batzordea
legitimatuko du hitzarmena automatikoki baliogabetzeko, eta ez-betetze horrek sor
ditzakeen kalte-galerengatik dagokion indemnizazioa eskatzeko.

Seigarrena. - Informazioaren konfidentzialtasuna. Akordio honen indarraldian, datu
estatistikoak, ikerketak edo bestelako informazioa partekatu ahal izango dute aldeek.
Akordio honen arabera trukatutako informazio guztia erabili ahal izango dute, salbu eta
informazio hori eman zuen aldeak erabilera edo hedapenerako mugak edo erreserbak
ezarri baditu. Informazio hori jasotzen duen aldeak jakinarazten zaizkion baldintzak
beteko ditu.

Aurreko paragrafoan ezarritakoa edo idatziz beste modu batera adostutakoa izan ezik,
aldeek partekatutako dokumentu edo informazio bakar bat ere (edozein formatutan) eta
lankidetza honen ondorioz garatutako informazio edo material bakar bat ere ez da
"konfidentzialtzat" hartuko.

Zazpigarrena. - Iraunaldia.

Akordio hau sinatzen den egunean jarriko da indarrean eta urte bateko indarraldia izango
du hasieran; epe horretan, Hautagai izaera eskatuko du toki-erakundeak. Idazkaritza
Iraunkorrak Hautagai kategoria hori ematen badio, hitzarmen honen eranskin bat
sinatuko da, eta bertan ezarriko da bere Aintzatespenaren eskaera aurkezteko epea.
Aintzatetsi izaerak ere eskatuko du hitzarmen honen eranskin bat sinatzea, aintzatespen
horrek dakartzan konpromisoak jasoko dituena.

Aldeetako edozeinek baliogabetu ahal izango du akordio hau, alde bakarretik, beste
aldeari 30 eguneko aurrerapenarekin jakinarazita. Kasu horretan, bi aldeek konpromisoa
hartzen dute gauzatze-prozesuan dauden jarduera guztiak modu ordenatu batean
amaitzeko. Lankidetza hogeita hamar eguneko denbora-tartearen ondoren amaituko da.
Lankidetza-hitzarmena amaitzen denean, alde bakoitzak besteari eman dizkion eskubide
eta baimen guztiak amaitu egingo dira; horren barruan sartzen dira markaren eta
logoaren jabetza intelektualarekin lotutako eskubideak eta baimenak.

Espainiako Batzordeak edozein unetan baliogabetu ahal izango du akordio hau, aldez
aurretik jakinarazi beharrik gabe, baldin eta ebidentziarik badago toki-erakundea ez dela
betetzen ari Haurren Eskubideei buruzko Hitzarmenean jasotako betebeharretatik
edozein, edo ez duela erantzunik ematen Hitzarmen horretan jasotako haurren
eskubideren baten urraketaren aurrean.

Kasu horietan, Udalak berehala utzi beharko dio UNICEFen eta Haurren Lagun diren

Hiriak ekimenaren logoak erabiltzeari, eta lankidetza hau sustatzeko jarduera guztiak
utziko ditu bertan behera.

Dagozkion ondorioetarako jasota gera dadin, sinatzen da Zumarragan, 2022ko urriaren
17an \

Isidro ETé%garaijauna Mikel Serrano jauna
UNICEF Euskal Herriko Alkaltea
Batzordeko Presidentea Zumarragako Udala

UNICEF Espainiako
Batzordearen izenean



